Ar c'had hag ar vaot, live 1
Setu ar c'had. Galoupat a ra buan. 
Ha setu ar vaot. Ne c'haloup ket buan. 
Bale a ra goustad.

C'hoarzhin a ra ar c'had. Lavaret a ra  : "Paour-kaezh baot, n'ouzez ket galoupat !" 
Ar vaot a lavar :
- Graet e vo ur redadeg betek ar wezenn. 


Ar vaot a lavar : 
- Unan, daou, tri, dao ! Ha bale a ra goustad. 
C'hoarzhin  a ra ar c'had. 

Krounch, krounch !Debriñ geot a ra ar c'had. 
Lamm-chouk-e-benn !Lammoù a ra ar c'had. 
Skuizh eo. Poan-gof  en deus. Debret en deus re. Lammet en deus re.
Bale goustad a ra ar vaot atav.
Unan ... daou ... unan ... daou ...
Naon he deus. Met n'he deus ket amzer da zebriñ.
Skuizh eo. Met n'he deus ket amzer da gousket. 
Mont a ra war-raok memestra.
Dastum bleunioù a ra ar c'had.
Bale goustad a ra ar vaot atav.

Telefoniñ a ra ar c'had d'e vignoned. 
Met bale goustad a ra ar vaot atav. 
Azezet eo ar c'had. Selaou a ra muzik.
Lavaret a ra : 
- Pegen farsus eo ar vaot !
Ober goap n'eo ket jentil. Drouk eo ar c'had. 

Pfff, pfff ! Tomm eo an amzer. Skuizh eo ar vaot. 

Rrr, rrr ... Kousket eo ar c'had. 
Laouen eo ar vaot. E-kichen ar wezenn emañ ar vaot. 


Galoupat buan a ra ar c'had !
Re ziwezhat !
Ar vaot he deus touchet ar wezenn da gentañ. 
C'hoarzhin a ra ar vaot. Fachet eo ar c'had. 
Ne dalv ket mont d’ar red, Gwelloc’h eo mont abred.
